




























































शब्दों से पार आत्मा का सीधा संवेदन 
आत्मस्वरूप श्रवणमात्र न रखकर अनुभवगम्य करना। 

साहित्य में ऐसा माना जाता है कि हजारों शब्दों के प्रभाव से एक चित्र का प्रभाव 

अधिक होता है; और हजारों शब्दों से भी अधिक प्रभाव एक सीधे स्पर्श का होता है । दुःखों से 

घिरे हुए किसी मनुष्य को घंटों तक सहानुभूति के हजारों शब्दों से जो सांत्वना मिलती है, यदि 

प्रेमपूर्वक उसके शिर पर या पीठ पर हाथ फेरकर थपथपाया जाये तो उसे अधिक सांत्वना 

मिलेगी; वहाँ शब्दों की आवश्यकता नहीं रहेगी... उसीप्रकार-- 

  

    

  

  अचिंत्य महिमावंत आत्मस्वरूप, उसका चाहे जितना वर्णन हजारों शब्दों के द्वारा 

पढ़ने में या सुनने में आये तो भी वह पूरा स्पष्ट लक्षगत नहीं हो सकता, परंतु जब अंतरज्ञान से 

उस चैतन्यतत्त्व का सीधा स्पर्श अर्थात्‌ अनुभव किया जाये, तब वह स्वरूप स्पष्ट लक्षगत हो 

जाता है । चैतन्यस्वरूप का सच्चा विवेचन करनेवाले शास्त्रों से हजारों शब्द पढ़ने में आयें, या 

किसी ज्ञानी के मुख से वर्षों तक सुनने को मिले, किंतु उसका सच्चा अनुभव तो तभी होता 

है--जबकि शब्दातीत ( -इन्द्रियातीत) होकर, ज्ञान अंतर्मुख होकर अंतर में आत्मा का सीधा 

स्पर्श करे | किसी ने कहा है कि-- 

हजारों वर्षो के शास्त्रज्ञान से एक क्षण का अनुभवज्ञान श्रेष्ठ है। 

एक क्षण का आत्मज्ञान जो आनंद देता है, वह हजारों शब्दों का शास्त्रज्ञान नहीं दे 

सकता । उस अनुभवज्ञान में शब्दों का आलंबन नहीं रहता । 

  

  

    

  

  

  

  

जैसे, अग्नि की उष्णता का और बर्फ की शीतलता का वर्णन शब्दों से चाहे जितना सुन 

लिया जाये, परंतु उस अग्नि के या बर्फ के सीधे स्पर्श से उष्णता या शीतलता का जैसा साक्षात्‌ 

वेदन होता है, वैसा शब्दों के सुनने से या पढ़ने से नहीं हो सकता । उसीप्रकार हजारों वर्षों तक 

हजारों शब्दों को पढ़कर या सुनकर अद्भुत चैतन्यतत्त्व के महा आनंद की जो जानकारी हो, 

उसकी अपेक्षा शब्दों से पार ऐसे ज्ञान को स्वसन्मुख करने से उसका जो स्पष्ट-प्रत्यक्ष ज्ञान एवं 

महान आनंद का वेदन होता है, वह कुछ और ही प्रकार का होता है । शब्दज्ञान (शास्त्रज्ञान) 

कितना भी हो किंतु वह इन्द्रियज्ञान है, अतीन्द्रिय महापदार्थ आत्मस्वभाव को जानने की या 

  उसका वेदन करने की महान शक्ति उसमें कभी नहीं आ सकती; वह शक्ति तो इन्द्रियातीत 

स्वसंवेदन ज्ञान में ही है । 
    जैसे, अविवाहित स्त्री प्रसूति की बेदना का वर्णन चाहे जितना पढ़े या अन्य अनुभवी 

के पास से सुने, किंतु उसका सच्चा अनुभव तो जैसा स्वयं को प्रसूति होने पर होता है, वैसा 

पढ़ने या सुनने से नहीं हो सकता; स्वानुभव से जो ज्ञात होता है, वैसा शब्दों से नहीं होता। 

उसीप्रकार अनुभव के महा आनंद का वर्णन अनुभवी-ज्ञानी के पास से चाहे जितना सुनो या 

अनुभवज्ञान के कितनो भी शास्त्र पढ़ो, और अनुभव की कितनी भी प्रशंसा करो, परंतु अंतर में 

अपने स्वानुभव के बिना चैतन्य के महा आनंद का सच्चा स्वाद नहीं आ सकता। अतः 

समयसार में आचार्यदेव ने कहा है कि हे जीव! हम जो शुद्धात्मा दर्शाते हैं, उस शुद्धात्मा को 

तुम मात्र श्रवण करके नहीं किंतु अपने स्वानुभव से प्रमाण करना; श्रवणमात्र मत रखना, 

अनुभवगम्य करना | 

  

    

  

    

"7: सूचना :-- 

सोनगढ़ में पंचकल्याणक प्रतिष्ठा-महोत्सव के अवसर पर जिन साधर्मी भाईयों ने 

बोली या तीर्थरक्षा फंड के लिये दान की घोषणा की थी, उनसे अनुरोध है कि वे दान की रकम 

का ड्राफ्ट बैंक ऑफ इंडिया, सोनगढ़ अथवा भावनगर के किसी भी बैं का ड्राफ्ट भेजें । नीचे 

लिखे हुए दो नाम में से किसी एक नाम का ड्राफ्ट भेजें-- 

(1) श्री परमागममंदिर प्रतिष्ठा-महोत्सव समिति, सोनगढ़ 

(2) श्री दिगम्बर जैन मुमुक्षु मंडल, बम्बई 

प्रतिष्ठा-महोत्सव का हिसाब पूरा करना है, अत: आपसे दान की रकम शीघ्र भेजने का 

अनुरोध किया जाता है । 

  

    

पता:-- 

श्री दिगम्बर जैन स्वाध्यायमंदिर ट्रस्ट 

सोनगढ़ (सौराष्ट्र) 364250 

विविध समाचार 

सोनगढ़ (सौराष्ट्र ) :-- पूज्य गुरुदेव श्री कानजीस्वामी सुख-शांति में विराजमान हैं । 

सवेरे श्री अष्टपाहुड के भावपाहुड पर तथा दोपहर को श्री समयसार कलश-टीका पर पूज्य 

स्वामीजी के सुंदर आध्यात्मिक प्रवचन हो रहे हैं | जिनेन्द्र-पूजा एवं भक्ति आदि का कार्यक्रम 

नियमितरूप से चलते ही रहते हैं । 

छिंदवाडा (म.प्र.) :-- शिक्षण-शिविर का भव्य आयोजन गतमास में किया गया। 

अनेक विद्वान आये थे। हजारों जिज्ञासुओं ने तत्त्वज्ञान का लाभ लिया | वीतराग-विज्ञान का 

मेला देखकर सभी को बहुत प्रसन्नता हुईं। शिविर का उद्घाटन सागर निवासी सेठ श्री 

भगवानदासजी ने किया। आपको वीतरागविज्ञान के प्रचार की अच्छी भावना है, और 

वृद्धावस्था होते हुए भी जगह-जगह पहुँचकर प्रभावना के कार्यों में उत्साह से भाग लेते हैं। 

पूज्य स्वामीजी के प्रभाव से सोनगढ़ से जो अध्यात्म का बिगुल बजा है, उसकी ध्वनि आज 

सारे भारत में गूँज रही है और तत्त्वज्ञान के लिये सारा जैनसमाज जागृत हो गया है। नागपुर, 

सोलापुर, कारंजा आदि स्थानों पर भी शिक्षण-शिविर के लिये माँग आ रही है। 

छिंदवाडा में शिक्षण-शिविर का उद्घाटन करते हुए सागर के श्रीमान सेठ 

भगवानदासजी ने कहा कि--जीवन में यदि कुछ प्राप्त करने लायक है तो एकमात्र वीतराग- 

विज्ञान ही है, आराधना करने लायक भी यही वीतराग-विज्ञान है, तथा प्रचार व प्रसार भी यदि 

किसी का करने लायक है तो मात्र वीतराग-विज्ञान का ही, क्योंकि इसे भूलकर ही आज तक 

हमने दुःख उठाया है । सुख का एकमात्र साधन वीतराग-विज्ञान ही है । पंडित दौलतरामजी ने 

कहा है-- 

  

      

    

  

  

  

  

  

  

  

    

“तीन लोक में सार, वीतराग-विज्ञानता ' और ' 
ज्ञान समान न आने जगत में सुख को कारण ' 

ज्ञान के समान जगत में और कोई सुख का कारण नहीं है । वीतराग-विज्ञान ही परम 

अमृत है | यही जन्म-मरण का नाश करनेवाली परम औषधि है । हमें प्रेरणा देते हुये वे लिखते 

हैं कि करोड़ों उपाय करके भी यह वीतराग-विज्ञान प्राप्त करना चाहिये । “कोटि उपाय बनाय, 

: ज्येष्ठ ; 

2500 A 377-2 =7>7 ५ ६33 : 

  

      

 



  भव्य ताको उर आनों ।' आज पूज्य स्वामीजी ने मोक्षमार्ग के रहस्य को उद्घाटित कर हम पामर 

प्राणियों पर महान उपकार किया है, अतः वे ही तत्त्व के सच्चे उद्घाटक हैं | ऐसे वीतरागमार्ग 
के साधनभूत जिनवाणी के शिविर को उद्घाटित कर कौन हर्षित नहीं होगा ? हम अपने 
बालकों में वीतराग-विज्ञान का बीजारोपण करें। लाभ लेनेवाले हजारों बालकों में से यदि 

एक-दो बालकों ने भी आत्मस्वरूप की प्राप्ति कर ली तो वे सिद्धदशा को शीजत्र प्राप्त होंगे, तब 

हमारा और आपका संपूर्ण श्रम सार्थक हो जायेगा। मेरी तो यही उत्कृष्ट भावना है 
कि--वीतराग-विज्ञान का, घर-घर प्रचार हो, सब जीव तत्त्वज्ञान प्राप्त करके अपने में सच्चे 

मोक्षमार्ग और सच्ची शांति का उद्घाटन करें | 

विदिशा (म.प्र.) :-- गतमास में श्रुतसप्ताह के उपलक्ष में पंचपरमेष्ठी विधान एवं 

आध्यात्मिक प्रौढ़ शिक्षण-शिविर का आयोजन हुआ। इस मंगल अवसर पर संगमरमर के 

पटियों पर खुदे हुए परमागम का उद्घाटन किया गया। श्री वीरसागरजी मुनिराज भी पधारे 

थे। -- ज्ञानचंद जैन 

  

    

  

  

  

  

  वढवाण शहर (सौराष्ट्र) :-- वर्द्धभान भगवान का दूसरा भव्य दिगम्बर जिनमंदिर 
बन रहा है, उसकी शिलान्यास विधि अषाढ़ शुक्ला अष्टमी (तारीख 27-6-74) के दिन हो 

TAS | ASA पूज्य बेनश्री चंपाबहिन का जन्मस्थान भी है । 

गढडा शहर (सौराष्ट्र) :-- सोनगढ़ से करीब 40 कि. मी. दूरी पर गढडा शहर में 

दिगम्बर जिनमंदिर बना है, उसमें वेदी-प्रतिष्ठा का भव्य महोत्सव वै.सु. 14 से ज्येष्ठ वद 2 तक 

चार दिन हुआ | पूज्य श्री कानजीस्वामी बचपन में कुछ साल गढडा शहर में रहे थे, यह आपके 

पूर्वजों का गाँव है । 

इंदौर :-- जैनमंदिर, तिलकनगर में तारीख 4-5-74 से 18दिन का जैनधर्म शिक्षण- 

शिविर उल्लासपूर्वक जैनयुवक मंडल की ओर से चला था। 

  

  

  

  इंदौर से सनतकुमारजी जैन लिखते हैं -- 

आपके द्वार प्रेषित अंग्रेजी में अनुवादित 'जैनबालपोथी ' की प्रतियाँ एवं ' अहिंसा 

परमो धर्म ' की प्रति प्राप्त हुई । पुस्तकों का अवलोकन कर अंतर से अतीव आनंद का अनुभव 

हुआ। आज के इस अशांतमय युग में शांति, ज्ञान और सदाचार सिखलाने वाले सत्‌ साहित्य 

की बहुत आवश्यकता है | बालपन से बच्चों में वीतरागता एवं स्वयं कौन है ? इसके समझ की 

आवश्यकता है। अतः वे अपने वर्तमान के जीवन से आगे के भावों का अभाव कर सकें। 

सोनगढ़ के एक सप्ताह के कार्यक्रम में भाग लेकर मन में बड़ी प्रसन्नता हुई। उन सभी दिनों 

पूज्य गुरुदेव का दर्शन एवं भगवान की वाणी का रसास्वादन एवं पूज्य बेनश्री-बहिन को 

भक्ति--तीनों का जो लाभ मिला उसके लिये हम अपने आपको कृतार्थ मानते हैं । पूज्य गुरुदेव 

का उपकार जिसप्रकार मानें--जिन्होंने हमारा जीवन ही बदल दिया है । 

खंडवा से सीमंधर जैन लिखते हैं -- 

आपके द्वारा भेजी WE ‘Jain ?17०” और ' अहिंसा परमो धर्म ' पुस्तकें प्राप्त हुईं। 

जैसे ही सोनगढ़ से कोई भी भेंट आती है, मन में एक अतीव आनंद एवं उल्लास सहज हो 

जाता है | पुस्तकें पढ़कर इतना हर्ष एवं गौरव हुआ कि आज जैनधर्म के सिद्धांत मात्र भारतवर्ष 

में ही प्रसारित होकर न रहे, वरन विदेश में भी इसकी सुलभता उनकी ही भाषा में हो रही है । 

वास्तव में भगवान महावीर का निर्वाण महोत्सव मनाने की सार्थकता इसी में है कि उनके द्वारा 

प्रतिपादित सिद्धांत जनजन तक पहुँचे एवं उन्हीं के पद चिह्-ों पर चलकर हम अपनी आत्मा को 

भी महावीर सदृश्य बनाये | 

आज इस बीसवीं सदी के युग में स्वर्णपुरी से अध्यात्मस की मधुर-वाणी से 

स्वामीजी की गर्जना मोहनिद्रा में सोये हुये को जगा रही है, यह हमारे महान पूर्व पुण्य का फल 

है| शायद यह 100 वर्षों में धर्म का ऐसा सुकाल आ गया है | जिसप्रकार कुन्दकुन्द भगवान 

साक्षात्‌ विदेहक्षेत्र से भगवान की वाणी उसी पर्याय से लेकर आये, वैसे ही स्वामीजी भी वही 

वाणी उस पर्याय से ही न लाकर अन्य पर्याय धारण कर यहाँ लाये हैं । इसमें निसंदेह कोई भ्रांति 

नहीं है ।यह परम सत्य है। 

पूज्य स्वामीजी की वाणी को हम जैसे साक्षात्‌ में न ले सकनेवाले जीवों को आपकी 

सशक्त लेखनी द्वारा पुस्तकारूढ़ कर और अधिक स्पष्टरूप में स्वामीजी के हार्द की बात हम 

तक सहज पहुँच जाती है । जीवन में इससे और उत्कृष्ट निमित्त और कौन सा हो सकता है ? 

  

  

  

  

  

  

  

  

  

  

  

सीमंधर जैन, खंडवा 

: ज्येष्ठ ; 

--5 विशेष सूचना :-- 
-- सोनगढ़ में इस वर्ष श्रावण मास का प्रौढ़ शिक्षणवर्ग नहीं लगेगा। इस वर्ष 

शिक्षणवर्ग बंद रखने का निर्णय हुआ है । और सब कार्यक्रम नियमित चलेंगे | पूज्य स्वामीजी 

के प्रवचनों का लाभ लेने के लिये आप सोनगढ़ आ सकते हैं | 

-- दाहोद (गुजरात) में :-- अष्टाहिका महापर्व के उपलक्ष में तारीख 17-6-74 से 

तारीख 1-7-74 तक श्री सिद्धचक्रमंडल विधान एवं वीतराग विज्ञान शिक्षण-शिविर का भव्य 

आयोजन हो रहा है । 

-- आत्मधर्म का नया वर्ष वैशाख मास से प्रारंभ हो चुका है । कृपया, अपना नये वर्ष 

का चंदा रुपये 4 (चार रुपये ) निम्न पते पर मनीआर्डर से भेज दीजिये-- 

आत्मधर्म कार्यालय : सोनगढ़, सौराष्ट्र-364250 

  

7s FIN FAR AN AR IN AN FIN AR AN OUR IIS AYR FN OR OS 7s 
wz wz 

£ स्वर्णपुरी के संत * 

( बम्बई में 85वीं जन्म-जयंती पर लेखक द्वारा पठित ) 

स्वर्णपुरी के संत तुम्हारी जन्म जयंती का शुभदिन। 

स्वर्णपुरी के संत प्रफुलित हुआ आज मन का उपवन॥ 

स्वर्णपुरी के संत आज यह धन्य हुआ मेरा जीवन। 

स्वर्णपुरी के संत तुम्हारे चरणों में मेरा वंदन॥ 

स्वर्णपुरी के संत मुम्हें है भावांजलि सादर अर्पण। 

It के संत तुम्हाशा आज हृदय से अभिनंदन ॥1॥ 

सागर की लहरें करती हैं आज तुम्हारा ही स्वागत। 

हृदय हिंडोले Bell गुरुवर नव वसंत सम अभ्यागत॥ 

: ज्येष्ठ ; 

६36 : A 377-2 =7>7 ५ 2500 

  

 



आज तुम्हारी अनुकंपा से यह मस्तक है श्रद्धानत। 

भव्य दिव्य चैतन्यविलासी आत्मध्यान में तुम हो रत। 

तुम्हें समर्पित है भावों का मलयागिर शीतल चंदन। 
स्वर्णपुरी के संत तुम्हाशा आज हृदय से अभिनंदन ॥2॥ 

  

इस भारत को पावन भू पर तुमने गुरुवर जन्म लिया। 

संत कानजीस्वामी We ae wat a eet feat 

किया अध्ययन समयसार का कुन्दकुन्द को नमन किया। 

सीमंधर प्रभु के उपदेशों का जीवन भर मनन किया। 

स्वपर भेद को जाना तुमने क्‍या है जड़ क्‍या है चेतन। 

स्वर्णपुरी के संत तुम्हाशा आज हृदय से अभिनंदन ॥3॥ 

  

  

  पाखंडों की नींव हिला दी रूढ़िवाद का कर संहार। 

मिथ्यामयी मान्यताओं पर जमकर किया अआपूर्व प्रहार॥ 

दृढ़ता से तुमने बतलाया निश्चय श्रेष्ठ हेय व्यवहार । 

सम्यकृश्रद्धा से यह चेतन हो जाता भवसागर पार॥ 

पाप-पुण्य को हेय बताया उपादेय निज अवलंबन। 

स्वर्णपुरी के संत तुम्हाशा आज हृदय से अभिनंदन ॥4॥ 

सद्गुरुदेव कानजीस्वामी जैनधर्म के तुम मर्मज्ञ। 

आत्मधर्म के ज्ञाता सातों तत्वों के वक्ता स्थितप्रज्ञ ॥ 

तुम चिरायु हो weary हो मुमुशक्षुओं के हित तत्त्वज्ञ। 

यही भावना आप बने गुरु आगामी भव में सर्वज्ञ॥ 

भावी सिद्धात्मा को मेरा कोटि-कोटि शत शत वंदन। 

स्वर्णपुरी के संत तुम्हाशा आज हृदय से अभिनंदन ॥5॥ 

--राजमल पवैया, भोपाल 

  

  

  

: ज्येष्ठ ; 

LU प्रवचन में से आत्मबोधप्रेरक waite U5 
आत्महित की प्रेरणा देते हुए पूज्य स्वामीजी बारम्बार कहते हैं कि-- 

अहो, यह तो अपने अंतर के अत्यंत सुंदर चैतन्यतत्त्व की बात है । 

ऐसे महान आत्मा का अनुभव करना वह धीर पुरुषों का कार्य है । 

हे जीव ! आत्मानुभव के इस अवसर में तू बाहरी झंझट में मत पड़ना | 

अरे, आत्महित का ऐसा अवसर मिला, तब अपनी शक्ति को इधर-उधर 

Fa TT | 

तीर्थंकरों का ऐसा सुंदर मार्ग तुझे मिला है, तो अब दुनिया के सामने 

देखकर मत रुकना | 

  

  

यह बात तो उसके लिये है--जिसे आत्महित करना हो । 

    अपने गुण का फल अपने में आता है, दूसरों को दिखाने का क्या काम है ? 

दुनिया के लोग न पहिचानें, इससे कहीं धर्मी के गुणों का फल चला नहीं 

जाता | और 

दुनिया के लोग बहुत प्रशंसा करें, उससे कहीं अपने को लाभ नहीं हो 

जाता। 

तीर्थंकरों का महादुर्लभ मार्ग महान भाग्य से अपने को मिला है, तो अत्यंत 

सावधानी से उसकी आराधना करना, चूकना मत | 

  

  

सुख का अपार भंडार आत्मा में भरा है, उसमें से चाहे जितना ले लो ! 

अरे, अपने सुख के भंडार को छोड़कर तू व्यर्थ दुःखी क्यों होता है ! 

हे जीव | तूने दुःख तो बहुत भोगे अब बस कर; अब तो सुख का स्वाद ले । 
  चैतन्य का अद्भुत शांतरस चखने के लिये बाह्मवृत्ति का रस छोड़ ! 

पर को जानने का रस छोड़कर, आत्मा को जानने का रस प्रगट कर । 

आत्मा का शांतरस अति गंभीर है, उसे जानने के लिये सर्वथा अंतर्मुख 

Blatt! 

ज्ञानी तुझे ' भगवान ' कहकर बुलाते हैं, तुझे पामरता शोभा नहीं देती । 

छोटी-छोटी बातों में राग-द्वेष-हर्ष-विषाद करेगा तो आत्मा की साधना 

कब करेगा ? 

  

  

एकबार रागरहित चैतन्य का शांतरस चख ले, तो सारे संसार का रस छूट 

जायेगा। 
  धर्मी के अनुभव में चैतन्यवस्तु अपने परम आनंदसहित प्रगट होती है । 
  अजीव से भिन्न जीव को जानते ही सहज आनंदरस का बेदन होने 

लगता है । 

ज्ञान-प्रकाश और राग-अंधकार दोनों के बीच कर्ता-कर्मपना कभी 

नहीं है । 

जैसे चेतन का काम कभी जड़ नहीं है, उसीप्रकार ज्ञान का काम राग-द्वेष 

नहीं है। 

ज्ञान और राग दोनों के स्वाद को भिन्न जानो, एक की दूसरे में मिलावट मत 

करो । 

अहो, ऐसे ज्ञानस्वरूप के अनुभव का यह अवसर है। अतः हे जीवो! 

तत्काल ही आत्मबोध करके अनुभव करो ! 

[इति आत्मबोध प्रेरक पच्चीसी |] 

पर माणम मंदिर 

  

सोनगढ़ आये... परमागममंदिर देखा.... और-- 
एक सज्जन गृहस्थ पालीताना से तीर्थयात्रा करके लौट रहे थे... बीच में 

सोनगढ़ आया... दूर से उन्नत तीन शिखरोंवाला भव्य परमागममंदिर देखकर दर्शनों को 

इच्छा हुईं... भीतर जाकर परमागममंदिर देखा... शांतरस झरते वीरनाथ भगवान के 

दर्शन किये... संगमरमर में इटालियन मशीन से उत्कोर्ण लाल-हरे-सोनेरी अक्षरोंवाले 

जिनागम भी देखे... शास्त्ररचना करते हुए आचार्य भगवंतों के उत्कोर्ण चित्र भी देखे... 

अहा, कैसी भव्यता! कैसे अद्भुत भगवान! और कितनी सुंदर जिनवाणी ! कलापूर्ण 

सुशोभित परमागममंदिर देखकर वह सज्जन इतने प्रसन्न व प्रभावित हुए कि 

परमागममंदिर बनानेवाले कारीगरां के प्रति भी उनको प्रेम आया, और मंदिर में से बाहर 

आते समय जितने कारीगर मिले उन सबको पाँच-पाँच रुपये देते गये । 
अहा, जिन जिनागम की बाह्य शोभा देखकर भी सज्नों को ऐसा हर्ष प्रगट हो 

तब उस जिनागम का अंतरंग-हार्द समझनेवाले ज्ञानियों को जो महा आनंद होता होगा 

उसका क्या कहना ! 

अहो जिनागम ! आप तो आनंद के दातार हो! 

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र)

